
Shri Kedara Sahasranama Stotram

శ్రీకేదారసహస్రనామస్తోత్రమ్  

శ్రీగణేశాయ  నమః ।
శ్రీకేదారనాథాయ  నమః ।
శ్రీదక్షిణామూర్తయే  నమః ।
శ్రీరవలనాథాయ  నమః ।
కదాచిత్సఞ్చరన్యోగీ జామదగ్న్యాశ్రమాగతః  ।
సత్కృతస్నేనతం ప్రాహశ్లక్ష్ణం    మధురయాగిరా ॥ ౧॥
మునే రవలనాథస్య రత్నాచలనివాసినః ।
సహస్రనామస్తోత్రం   మే కథయస్వ సవిస్తరే ॥ ౨॥
ఏవం స యోగినా పృష్ఠో జామదగ్న్యరువాచ తమ్ ।
త్వయా రవళనాథస్య యత్పృష్ఠో మఙ్గలప్రదమ్   ॥ ౩॥
సహస్రనామస్తోత్రం   తే శ‍ృణుష్వ వదతో మమ ॥ ౪॥
అస్య శ్రీకేదారసహస్రనామస్తోత్రమన్త్రస్య     జామదగ్న్యఋషిః,అనుష్టుప్  ఛన్దః ,
శ్రీరవలనాథ  పరమాత్మాదేవతా, శ్రీరవలనాథ  ప్రసాదసిధ్యర్థే  జపే వినియోగః ॥
అథ న్యాసః -
ఓం రం అఙ్గుష్ఠాభ్యాం   నమః ।
ఓం వం తర్జనీభ్యాం  నమః ।
ఓం లం మధ్యమాభ్యాం నమః ।
ఓం నం అనామికాభ్యాం నమః ।
ఓం వం కనిష్ఠికాభ్యాం  నమః ।
ఓం లం కరతలకరపృష్ఠాభ్యాం  నమః ॥
ఏవం హృదయాది -

ఓం రం హృదయాయ నమః ।
ఓం వం శిరసే స్వాహా ।
ఓం లం శిఖాయై వౌషట్ ।

ఓం నం కవచాయహుమ్ ।
ఓం వం నేత్రత్రయాయ   వౌషట్ ।
ఓం యం అస్త్రాయ  ఫట్ ॥
అథ ధ్యానం -

ధ్యాయేద్దేవం  పరేశం త్రిగుణగుణమయం  జ్యోతిరూపస్వరూపం
వామేపాత్రం  త్రిశూలం  డమరూగసహితం ఖడ్గదక్షేవిరాజమ్  ।

శేషారూఢం సురేశం క్రమణపదయుగం  భక్తకారుణ్యగమ్యం (కమలపదయుగం)
సర్వాఙ్గేలిఙ్గభూషం   ఉపవితసహితం నాథమార్గాధిపత్యమ్  ॥ ౧॥

దైత్యఘ్నం  భక్తపాలం సకలమఘహరం జ్ఞానమానన్దచిత్తమ్   ।
సర్వార్థం  సర్వరూపం అగుణసగుణదం శ్రీపదం  నాథరూపమ్ ॥ ౨॥
శేషారూఢో భవేద్విష్ణు త్రిశూలీశివరూపధృత్  ।
ఉపవీతిభవేద్ బ్రహ్మా  ఖడ్గశక్తిసమన్వితః   ॥ ౩॥
సర్వదేవమయీమూర్తిః సర్వారాధ్యస్వరూపవాన్ ।
సర్వాచరణ మార్గాణాం  సర్వకర్మఫలప్రదః  ॥ ౪॥
హేతుభూతశరీరస్థం  హేతుసాధనవర్జితమ్  ।
అహేతుక సదానన్దం  శ్రీనాథప్రకృతీశ్వరమ్   ॥ ౫॥
అథ సహస్రనామస్తోత్రమ్   ।
ఓం శ్రీనాథో  రేణుకానాథో జగన్నాథో జగాశ్రయః  ।
శ్రీగురుర్గురుగమ్యశ్చ   గురురూపో కృపానిధిః ॥ ౧॥
గణేశో గణనాథశ్చ గణపూజ్యో గణాశ్రయః  ।
పీఠేశో పీఠరూపస్థో పీఠపూజ్యో సుఖావహః ॥ ౨॥
భైరవో  భైరవశ్రేష్ఠో   భైరవాయుధధారకః  ।
సిద్ధిః  సిద్ధిప్రదః   సాధ్యః సిద్ధమణ్డలపూజితః   ॥ ౩॥
బటురూపో బటుస్వామిన్ బటుపాలనకారణః ।
పదరూపో పదప్రాప్తో  పదేశః పదనాయకః ॥ ౪॥
దూతకర్మో దూతనాథః శామ్భవః శఙ్కరప్రదః  ।
వీరో వీరప్రదః  శూరో వీరేశో వరదాయకః ॥ ౫॥
వీరనాథో వీరరూపో వీర ఆయుధధారకః ।

చతురాశ్రమనిష్ఠశ్చ   చతురమూర్తిశ్చతుర్భుజః ॥ ౬॥
షష్ఠీశో  ఘణ్టికారూపః  పలసఙ్కేతవర్ధకః  । (ఘటికానాథః)
నవనాథో నవాఙ్కస్థో నవచక్రేశ్వరో  విభుః ॥ ౭॥
వీరావలిప్రియః  శాన్తో యుద్ధవిక్రమదర్శకః   ।
పఞ్చపఞ్చకతత్త్వస్థతత్త్వాతీతస్వరూపకః  ॥ ౮॥
శ్రీమన్తః  శ్రీకలానాథః  శ్రేయదః  శ్రేయవానిధిః  । (శ్రేయవరిధిః )
మాలాధరో మునిశ్రేష్ఠో  మునిమానసహంసకః ॥ ౯॥ (మనశ్రేష్ఠో  మనోమానసహంసకః)
మన్త్రరాజో  మన్త్రరూపో  మన్త్రపుణ్యఫలప్రదః   ।
గురుమణ్డలరూపస్థో  గురుమణ్డలకారణః  ॥ ౧౦॥
తిథిమణ్డలరూపశ్చ  వృద్ధిక్షయవివర్జితః   ।
తిథిరూపస్తిథిప్రీతస్తిథిలావణ్యసున్దరః    ॥ ౧౧॥
ప్రథమః  ప్రథమాకారో  ద్వితీయః శక్తిసంయుతః  ।
గుణత్రయతృతీయాఽసౌ యుగరూప చతుర్థకః  ॥ ౧౨॥
పఞ్చభూతాత్మసాక్షీశో ఋతుషడ్గుణభావనః  ।
సప్తధాతుస్వరూపశ్చ అష్టమః  అష్టసిద్ధిదః   ॥ ౧౩॥
నవనాద నవమ్యస్థో దశదిగ్రూపధారకః  ।
రుద్రఏకాదశాకారో  ద్వాదశాదిత్య దీపగః ॥ ౧౪॥
సర్వసిద్ధి త్రయోదశ్యో  మనురూప చతుర్దశః  ।
పూర్ణరూప  త్రిపఞ్చస్థః   త్రిపఞ్చాతీతమానసః  ॥ ౧౫॥
రకారో బ్రహ్మరూపశ్చ  వకారో విష్ణురవ్యయః  ।
లకారశివరూపోఽసౌ శ్రీనాథప్రకృతీశ్వరః   ॥ ౧౬॥
అకారాదిక్షకారాన్తవర్ణసఙ్కరమన్త్రగః   ।
వ్యఞ్జనో  వ్యఞ్జనాతీతో  విసర్గః  స్వరభూషణః ॥ ౧౭॥
అనన్తః అవ్యయస్త్వాద్యాదిశక్తివరప్రదః   ।
ఆనన్ద ఆద్యసంస్థాన  ఆద్యకారణలక్షణః ॥ ౧౮॥
కర్తా కారయితాకార్యః కార్యకారణ భావగః ।
కలానాథః కలాతీతః కావ్యనాటకబోధకః ॥ ౧౯॥

కాలహన్తా కాలసాధ్యః కాలవక్తృ ప్రవర్తకః   ।
కాలాగ్ని రుద్రసన్దిప్తః    కాలాన్తక భయఙ్కరః ॥ ౨౦॥
ఖడ్గీశః  ఖడ్గనాథశ్చః  ఖడ్గశక్తిపరాయణః   ।
గర్వఘ్నో దైత్యసంహర్తా  గమాగమవివర్జితః  ॥ ౨౧॥
ఘనశ్యామో ఘనానన్దో ఘనధారా ప్రవర్తకః   ।
ఘనకర్తా ఘనత్రాతా  ఘనబీజ సమృద్ధిదః  ॥ ౨౨॥
ఓఙ్కారబీజ సాధ్యశ్చ నాదవర్ణన  సాఙ్గకః  ।
చత్వారి వర్ణరూపశ్చ  చతురాశ్రమ  నిశ్చయః ॥ ౨౩॥
ఛన్దసార  ఛన్దకర్తా  ఛన్దాన్వయధారకః  ।
ఛత్రసింహాసనాధీశో  భక్త ఛత్ర సమృద్ధీమాన్  ॥ ౨౪॥
జపో జపప్రియో  జాప్యో జపసిద్ధిప్రదాయకః   ।
జపసఙ్ఖ్యా  జపాకారః సర్వమన్త్రజపప్రియః   ॥ ౨౫॥
ఝషరూపధరోదేవో ఝషవృద్ధివివర్ధకః   ।
యమశాసనకర్తా చ యమపూజ్యో ధనాధిపః ॥ ౨౬॥
టఙ్కాయుధ శివప్రీతో  ఠకారో లాఙ్గలాశ్రయః   ।
డమరూ ప్రీతి  డామర్యో తన్త్రడామర  స్థాపకః  ॥ ౨౭॥
ఢకారఢవలాధ్యానః పశుపాశ విమోచకః ।
నవార్ణవ  జపప్రీతస్తన్త్రీ   విగ్రహ  విగ్రహః  ॥ ౨౮॥
థకితశ్చిత్తచిత్తస్థో  దయారూపో దయాకరః ।
ధనదో ధననాథశ్చ ధనధాన్యప్రదాయకః  ॥ ౨౯॥
నవరూపో నవశ్రేష్ఠో  నరోత్తమనరాధిపః ।
నరసంస్థానకర్తా  చ నరసర్వత్ర వ్యాపకః ॥ ౩౦॥
నాదో నాదప్రియోనాద్యో  నాదబ్రహ్మాణ్డపూరకః   ।
నాదజ్ఞాన  రతో నిత్యో నాదాన్త పదదాయకః ॥ ౩౧॥
పలరూపః పలాతీతః పలాక్షరలక్షణః ।
పలసఙ్ఖ్యాక్షరోవర్ణ  సఙ్ఖ్యా  సఙ్ఖ్యేయకారకః  ॥ ౩౨॥
ఫలదః ఫలదాతా చ ఫలకర్తా ఫలప్రియః  ।
ఫలాశ్రయః  ఫలాతీతః ఫలముక్తినిరఞ్జనః  ॥ ౩౩॥

బలరూపో బలప్రీతో  బలాశ్రయ  నిరాశ్రయః  ।
బలానన్దో బలగ్రామో  బలిశో బలనాయకః ॥ ౩౪॥
భవిష్యజ్ఞో భయత్రాతా  భయకర్తా భయారిహా ।
భావనారూపధ్యానస్థో భావార్థఫలదాయకః  ॥ ౩౫॥
మానస్థో మనమధ్యస్థో మనమానవివర్జితః  ।
మనః సన్తాపహర్తా చ మనమానసమోహనః ॥ ౩౬॥
మనఃకల్పితకల్పస్థః  కల్పనాపూరణాలయః ।
మనసఙ్కల్ప సఙ్కల్పో మన సఙ్కల్పపూరకః ॥ ౩౭॥
మనః స్వచ్ఛన్దకర్తా  చ ఛన్దమానసతోషకః  ।
మానసో మానసాక్షిస్థో మానసోల్హాసకారణః  ॥ ౩౮॥
మానాతీత స్వయం మాన్యో భక్తానన్దః  సమాశ్రయః  ।
మనఃకామాదివాచాంశో మనోబుద్ధివివర్జితః   ॥ ౩౯॥
యశస్వీచ యశః కర్తా యశేశో యశనాయకః ।
యశమార్గో యశప్రాప్తో  యశమార్గసుదీపకః  ॥ ౪౦॥
రకారాగ్నిబీజస్థో రవలాఖ్యానకీర్తనః ।
రత్నప్రభా  రత్నదీప్తో రత్నాసురవధోత్సవః ॥ ౪౧॥
రతినాథో రతిప్రీతో  రతిలావణ్యసున్దరః  ।
రమా ప్రియకరో  రమ్యో రమాసామ్య మహోత్సవః ॥ ౪౨॥
రత్నాచలనివాసస్థో రత్నభూషణః భూషణః ।
రత్నేశో రత్నదాతా చ రత్నవిక్రమవిగ్రహః   ॥ ౪౩॥
లయయోగో లయధ్యేయో లయసాధనసాధకః ।
లయాలయ జితోలభ్యో లబ్ధవాఞ్ఛాప్రవర్తకః    ॥ ౪౪॥
వర్ధమానో  వర్ధరూపో  వృద్ధిభక్తి   ప్రియోత్తమః  ।
నవస్థో నవరూపస్థో నవక్రీడాపరాయణః  ॥ ౪౫॥
వయాతీతో వయతృప్తో వరుణో వరుణాలయః ।
వర్షాకాలో  వర్షరూపో  వర్షాన్తో  వర్షణక్రమః   ॥ ౪౬॥

శక్తిరూపః  శక్తిదాతా  సర్వశక్తిపతిప్రభుః   ।
శక్తినాథః  శక్తిజితః  శక్తి  ఏవ ఉపాసకః ॥ ౪౭॥
షణ్మాసాయన్ కర్తా చ విషువాది విభావకః ।
ఋతుకర్తా ఋతుప్రీత  ఋతుషట్ గ్రహాశ్రయః   ॥ ౪౮॥
సర్వత్రః  సర్వదాపూజ్యో సర్వపూజకరక్షకః ।
సర్వసౌభాగ్యనిత్యస్థో నిత్యార్చన రతాశ్రయః  ॥ ౪౯॥
సదాచార రతోనిత్యో నిత్యాశ్రయో  నిరాశ్రియః  ।
సర్వవర్ణమయో  వర్ణో వర్ణధర్మపరాయణః  ॥ ౫౦॥
సర్వజ్ఞః  సర్వగః సర్వః సర్వజిత్ సర్వనాయకః ।
సర్వాన్తరః సర్వవ్యాపీ సర్వకర్మప్రవర్తకః   ॥ ౫౧॥
సర్వార్థసాధకః  సాధ్యః సిద్ధిః  సాధన సాధకః ।
సాధనోపాయదాతా చ సాధనా శ్రేయదాయకః  ॥ ౫౨॥
హయాసనసమారూఢో హయనాథో హయాధిపః ।
హవిర్భోక్తా హవిఃప్రీతో  హవ్యవాహనహవ్యకృత్ ॥ ౫౩॥
లకారవర్ణభేదస్థో  లఘురూపో లఘుప్రియః  ।
స్థూలరూపః  స్థూలకార్యఃస్థూలాస్థూలవిశాలకః    ॥ ౫౪॥
క్షమారూపో దయాసిన్ధుః  క్షమాలక్షణదాయకః ।
క్షమాకారో క్షమానాథో క్షమాపూరితలోచనః ॥ ౫౫॥
క్షమాచిన్తనప్రీతస్థ  క్షమాసాధన సాధకః ।
క్షమావన్తాతిప్రీతః  క్షమాసఞ్చరణోన్ముఖః ॥ ౫౬॥
ఓఙ్కారమూలమన్త్రస్థో  మాతృకార్ణవః  సమ్భవః ।
మాతృకావ్యాపితబ్రహ్మ  మాతృకాసిద్ధిదాయకః  ॥ ౫౭॥
షట్చక్రభేదకర్తా  చ షట్చక్రాశ్రయదాయకః   ।
షట్చక్రమాతృకావ్యాప్తో  షట్చక్రవర్ణలక్షణః   ॥ ౫౮॥
మూలాధారనివాసశ్చ గణేశః సిద్ధిదాయకః  ।
స్వాధిష్ఠానో  బ్రహ్మరూపః  ప్రజాజననకారణః  ॥ ౫౯॥
మణిపూరే మహావిష్ణుః  ఇచ్ఛాశక్తిసమన్వితః  ।

అనాహతో మహాదేవో ద్రవ్యశక్తిసమాహితః   ॥ ౬౦॥
జీవరూపో విశుద్ధస్థో  ప్రాణశక్తిసుఖాశ్రయః    ।
హఙ్క్షార్ణగురురూపో   సౌహం మన్త్రార్ధః   సమన్త్రగః  ॥ ౬౧॥
సహస్రారే  సహస్రాక్షఃశీర్షపాద   సహస్రవాన్  ।
సహస్రాయుధ  హస్తస్థో వర్ణః  సాహస్రః  కర్ణికః  ॥ ౬౨॥
సఞ్చిన్మయసమాధిస్థో బిన్దురూప  సుఖాశ్రయః  ।
సర్వలక్షణసమ్పన్నః సర్వత్రః  సర్వతోముఖః ॥ ౬౩॥
సర్వజ్ఞః  ప్రీతిచిత్తోఽసౌ  సర్వజ్ఞానప్రియోత్తమః   ।
సర్వసంస్థానదేవస్థః   సర్వశక్తిసమన్వితః  ॥ ౬౪॥
సర్వేశ్వరసర్వకార్యః కార్యాకారణనిర్జితాః  ।
జ్యోతిరూపో జగత్సాక్షీ జ్యోతిర్విజ్జ్యోతిరాశ్రయః   ॥ ౬౫॥
జ్యోతిర్లయో  జ్యోతిర్మూర్తిః జ్యోతిఃకర్తా జగాశ్రయః  ।
లిఙ్గచిన్హితసర్వాఙ్గో   లిఙ్గార్చనః  ప్రియోత్తమః  ॥ ౬౬॥
ఏకకాలో ద్వికాలశ్చ త్రికాలః  సార్వకాలికాః ।
కాలకర్తా కాలనేమీ కాలసంజ్ఞాఖ్య  దీపకః ॥ ౬౭॥
ఉపాసకప్రియోపాస్య  ఉపాసకః ప్రియఙ్కరః  ।
మహాకాలో మహారూపో మహాశూరో మహోత్సవః ॥ ౬౮॥
మహాభాగో మహావేగో మహాయోగో మహానిధిః ।
మహానిర్వాణరూపస్థః  చిత్తనిర్వాణదర్శకః ॥ ౬౯॥
మహాబోధో మహాయోద్ధో స్వాస్త్రప్రత్యస్త్రః    వర్షకః  ।
మహాయాగ హవిర్భోక్తా మహాకర్మఫలప్రదః  ॥ ౭౦॥
బ్రహ్మయజ్ఞో  బ్రహ్మరూపశ్చ  బ్రహ్మణ్యో  బ్రాహ్మణోత్తమః  ।
బ్రహ్మకర్మక్రియాసక్తః   కర్మబ్రహ్మస్వరూపకః  ॥ ౭౧॥
క్షేత్రజ్ఞక్షేత్రపాలశ్చ    క్షేత్రకీర్తనః   వర్ధనః  ।
క్షాత్రధర్మప్రవీణశ్చ   ఖ్యాతికర్తా క్షయాతిగః ॥ ౭౨॥
విశ్వరూపో విశ్వకర్తా విశ్వాసఫలదాయకః ।
మునిధ్యేయోమునిత్రాతా  మునిమానస హంసగః ॥ ౭౩॥

ఇచ్ఛాజ్ఞాన  క్రియాతీత  ఇచ్ఛాజ్ఞాన  క్రియాశ్రయః   ।
వాఞ్ఛా కల్పలతారూపః కల్పనా వాఞ్ఛితప్రదః  ॥ ౭౪॥
కల్పవృక్షః కల్పనస్థః  కల్పనాకారమానసః ।
కల్పకర్తా కల్పసాక్షీ మహాకల్పప్రవర్తకః   ॥ ౭౫॥
సామగాయనసుప్రీతః  సామవేదః ప్రవర్తకః   ।
వేదసారో వేదగమ్యో వేదవేదాఙ్గపారగః  ॥ ౭౬॥
వేదాన్తభాష్యరూపస్థో వేదాన్తప్రీతిదాయకః  ।
భాష్యలక్షణవేదాన్తః సిద్ధాన్తః   సర్వదర్శకః ॥ ౭౭॥
శాస్త్రార్థశాస్త్రకర్తా    చ శాస్త్రమార్గః   ప్రవర్తకః   ।
శాస్త్రశాసనప్రాప్తిస్థః     శాస్త్రాధారో  జగన్మయః ॥ ౭౮॥
అనన్తరూపః నిత్యస్థః  ప్రకాశానన్దరూపకః   ।
అఖణ్డానన్ద  దాతా చ పూర్ణానన్దస్వరూపవాన్   ॥ ౭౯॥
నిరాధారో నిరాకారో నిర్మలో నిర్మలాశ్రయః  ।
నిర్గుణో  నిర్గుణాతీతో  నిష్కామో నిరుపద్రవః  ॥ ౮౦॥
నిత్యముక్తో నిర్వికారో నిఃప్రపఞ్చో  నిరాశ్రయః  ।
నిత్యసిధ్యో నిత్యసాధ్యో నిత్యానన్దః  వరప్రదః  ॥ ౮౧॥
నిష్కారణో నిష్కలఙ్కో నిరూపాధిర్నిరీశ్వరః ।
నిర్భేదో నిరహఙ్కారో నిశ్చితో నిరహఙ్కృతిః ॥ ౮౨॥
నిర్మోహోమోహనాశశ్చ నిర్మమో మమతాహరః ।
నిఃపాపః పాపనాశశ్చ నిఃక్రోధః  క్రోధనాశకః  ॥ ౮౩॥
నిఃసంశయః సంశయఘ్నో నిర్లోభో  లోకనాశకః ।
నిర్భావో భావనాశశ్చ నిర్వికల్పో వికల్పహృత ॥ ౮౪॥
నిర్భేదో భేదహన్తా చ నిర్నాశో మృత్యునాశకః ।
నిన్దాద్వేషాతీతకర్తా  నిన్దా ద్వేషాపహారకః ॥ ౮౫॥
గోపాలో గోమతిప్రీతో  గోధనాదిప ఈశ్వరః ।
గోసాక్షీ గోప్రవర్తా  చ గోరక్షకో గుహాశ్రయః  ॥ ౮౬॥
గ్రహనక్షత్రసారస్థ   సారక జ్యోతిదాయకః ।

తారణాశ్రయరూపస్థః   తారణాశ్రయదాయకః  ॥ ౮౭॥
తారకో తారకస్వామిన్ తారణో తారణాశ్రియః  ।
ఏకతారో ద్వితారశ్చ త్రితారో  మన్త్రకాశ్రయః   ॥ ౮౮॥
ఏకరూపో ఏకనాథో బహురూపస్వరూపవాన్ ।
లోకసాక్షీ త్రిలోకేశ  త్రిగుణాతీతమూర్తిమాన్  ॥ ౮౯॥
యజ్ఞపియో యజ్ఞకర్తా  యజమానస్వరూపవాన్ ।
యజుర్వేదో యజుః సాక్షీ యజుర్వేదహవిః ప్రియః  ॥ ౯౦॥
బాలతారుణ్యరూపస్థో వృద్ధరూపప్రదర్శకః   ।
అవస్థాత్రయభూతస్థో   అవస్థా త్రయవర్జితః   ॥ ౧౧॥
వాచాచత్వారి నిర్మాణ్యో వాచాతీతప్రకాశవాన్  ।
వాచ్యవాచక భావార్థో వాక్యార్థ ప్రియమానసః  ॥ ౧౨॥
మహావాక్యప్రమాణస్థో  మహావాక్యార్థ ప్రబోధకః  ।
అర్థసాక్షీ  అర్థరూపో  జ్యోతిరూపః ప్రకాశవాన్  ॥ ౯౩॥
జితాహారో జితక్రోధో  జితమానస మానసః ।
పరమాణుః ప్రమాణస్థో  కోటీ బ్రహ్మాణ్డనాయకః   ॥ ౯౪॥
శ్రీకృష్ణ  ద్వారకానాథో గోపికా భోగదాయకః ।
కంసారీః పూతనాహన్తా సంసార శ్రమనాశకః  ॥ ౯౫॥
ముకున్దో ముక్తిదాతా చ ముక్తో ముక్తజనాశ్రయః  ।
ముచుకున్దవరప్రీతో   దైత్యసంహారకారకః  ॥ ౯౬॥
నాదాసక్తో నాదకర్తా వేణునాదనతత్పరః ।
గోపికా మనసంహర్తా గోపబాలకనాయకః ॥ ౯౭॥
గోవర్ధనధరోగుప్తో  భావనా గుప్తసంజ్ఞకః  ।
భావనాపూరణశ్రేష్ఠో  భావాభావవివర్జితః  ॥ ౯౮॥
నరనారాయణో విష్ణుః  కార్యాకారణరూపవాన్ ।
కార్యసాక్షీ కార్యరూపీ కార్యాకార్యః ప్రవర్తకః   ॥ ౯౯॥
పన్నగఃపన్నగాధీశఃపన్నగాసనవిగ్రహః  ।
పఞ్చాశద్వర్ణపీఠస్థో  పఞ్చాక్షరజపప్రియః  ॥ ౧౦౦॥

స్వరవికృతి కర్తా చ స్వరాతీతఃస్వయంవిభుః ।
స్వర్గతః  స్వర్గతేర్దాతా   నియన్తా నియతాశ్రయః  ॥ ౧౦౧॥
భూమిరూపోభూమికర్తా భూధరో భూధరాశ్రయః  ।
భూతనాథోభూతకర్తా భూతసంహారకారకః ।
భూతావాసోభూపతిశ్చ భూతభద్రప్రదాయకః   ॥ ౧౦౨॥
భవిష్యజ్ఞో భయత్రాతా  భవదో భవహారకః ।
వరదో వరదాతా చ వరప్రీతో  వరప్రదః  ॥ ౧౦౩॥
కూటస్థఃకూటరూపస్థః   త్రికూటో  మన్త్రవిగ్రహః   ।
మన్త్రార్థో  మన్త్రగమ్యశ్చ  మన్త్రాంశో  మన్త్రభాగకః  ॥ ౧౦౪॥
సిద్ధిమన్త్రః   సిద్ధిదాతా  జపసిద్ధి స్వభాగకః ।
నామాతీతో నామరూపో నామరూపో గుణాశ్రయః  ॥ ౧౦౫॥
గుణకర్తా గుణత్రాతా  గుణీతో గుణకారకః ।
గుణప్రాప్తో  గుణాధీశో గుణనిర్గుణహారకః  ॥ ౧౦౬॥
అకారమన్త్రరూపస్థో  ఆకారాతీతభావనః ।
పరమైశ్వర్యదాతా  చ పరమప్రీతిదాయకః  ॥ ౧౦౭॥
పరమః పరమానన్దపరానన్దః   పరాయణః ।
వైకుణ్ఠః   పీఠరూపస్థో వైకుణ్ఠో  విష్ణువిగ్రహః   ॥ ౧౦౮॥
కైలాసవాసీ  కైలాసఃశివరూపీః  శివప్రదః  ।
జటాజూటోభూషితాఙ్గో భస్మధూసరభూషణః ॥ ౧౦౯॥
దిగ్వాససో భాగసంజ్ఞో దిగన్తరనివాసకః ।
ధ్యానకర్తా ధ్యానమూర్తి ధారణా ధారణప్రియః  ॥ ౧౧౦॥
సత్త్వస్థస్తత్త్వరూపస్థో    తత్త్వాతీతోతి తత్త్వవిత్ ।
తత్త్వసామ్యస్తత్త్వగమ్యస్తత్త్వార్థస్తత్త్వదర్శకః     ॥ ౧౧॥
తత్త్వాసనస్తత్త్వమార్గస్తత్త్వాన్తస్తత్త్వవిగ్రహః        ।
తత్త్వేశ్వరస్తత్త్వనాథ  తత్త్వదస్తత్త్వకారణః  ॥ ౧౧౨॥
దర్శనాతీతగోదృశ్యో దృశ్యోతీతోఽతిదర్శకః ।
దర్శనో దర్శనాతీతో భావనాతిస్వరూపధృక్ ॥ ౧౧౩॥

మణిపర్వతసంస్థానో  మణిభూషణభూషణః ।
మణిప్రీతో  మణిస్రష్టా  మణిస్థో మణిరూపకః ॥ ౧౧౪॥ (మణిశ్రేష్ఠో  )

చిన్తామణిగృహాన్తస్థ సర్వచిన్తావివర్జితః  ।
చిన్తాక్రాన్తో  చిత్తభక్తచిత్తజ్ఞ    పరచిన్తకః ॥ ౧౧౫॥
అచిన్త్యో చిన్త్యరూపశ్చ నిశ్చిత్యో నిశ్చయాత్మకః ।
నిశ్చయో నిశ్చయాధీశో నిశ్చయాత్మకదర్శకః ॥ ౧౧౬॥
త్రివిక్రమస్త్రికాలజ్ఞః     త్రిధామాత్రః   స్వయంవిభుః ।
త్రిపురాన్తక  సుప్రీతో  గృహస్థో గృహవాసకః ॥ ౧౧౭॥
పరబ్రహ్మ  పఞ్చధామా పరమాత్మా పరన్తపః ।
సర్వేశ్వరః సర్వమయః సర్వసాక్షీ విలక్షణః ॥ ౧౧౮॥
మణిద్వీపో ద్వీపనాథో ద్వీపాన్తో ద్వీపరక్షకః ।
సప్తసాగరకర్తా చ సప్తసాగరనాయకః ॥ ౧౧౯॥
మహీధరో మహీభర్తా మహీపాలో మహీస్వకః ।
మహీవ్యాప్తో వ్యక్తరూపః  సువ్యక్తో వ్యక్తభావనః  ॥ ౧౨౦॥
సువేషాఢ్యః సుఖప్రీతఃసుగమో  సుగమాశ్రయః  ।
నారసింహో వీరసింహో విరాజో రఞ్జనాశ్రయః   ॥ ౧౨౧॥
తాపత్రయాగ్ని  సన్తప్తో సమాహ్లాదనచన్ద్రమాః   ।
తరుణస్తపసారాధ్యః తనమధ్యస్తనోపహః ॥ ౧౨౨॥
పరరూపః పరధ్యేయః పరదైవత  దైవతః  ।
బ్రహ్మపూజ్యో  జగత్పూజ్యో భక్తపూజ్యో వరప్రదః  ॥ ౧౨౩॥
ఆశ్వినీచాశ్వ కర్తారో భరణీభరణోత్సవః ।
కృత్తికా కృత్యరూపశ్చ రోహిణీ బీజరోహకః ॥ ౧౨౪॥
మృగశీర్ష మృగస్వామీ ఆర్ద్రాచ  ఆర్ద్రచిత్తకః  ।
పునర్వసు వసుప్రీతః  పుష్య పుష్యార్క ఉత్తమః ॥ ౧౨౫॥
ఆశ్లేషా  శ్లేషనాశశ్చ  మఘా మఘవ గర్జకః  ।
పూర్వాపూర్వపరదైవం  ఉత్తరా ఉత్తరోత్తరాః ॥ ౧౨౬॥
హస్తోహస్త క్రియాశక్తిః  చిత్రాచిత్ర  విచిత్రగః  ।

స్వాతిస్వస్థ మనశ్చైవ  విశాఖా విషహారకః ॥ ౧౨౭॥
అనురాధా రాధికేశో జ్యేష్ఠాజ్యేష్ఠప్రియోత్తమః    ।
మూలకన్దజగత్  స్రష్టా  పూర్వాషాఢా ధనాశ్రయః  ॥ ౧౨౮॥
ఉత్తరాషాఢా ఉద్యోగో శ్రవణః  శ్రవణప్రియః   ।
ధనిష్ఠా ధనరూపశ్చ శతతారకతారకః ॥ ౧౨౯॥
పూర్వాభాద్రపదా  భద్రో ఉత్తరాభద్రదాయకః  ।
రేవతీరవలేశశ్చ సపిణ్డాక్ష  రవిగ్రహః  ॥ ౧౧౩౦॥
అద్వైతద్వైత   చిత్తస్థో ద్వైతాద్వైతవివర్జితః    ।
అభేద్యఃసర్వభేద్యశ్చ భేదాభేదక బోధకః ॥ ౧౩౧॥
లాక్షారస సువర్ణాభో  లక్ష్మణో లక్ష్మణాగ్రజః  ।
అయోధ్యావాస కర్తా చ రామరూప నృపోత్తమః ॥ ౧౩౨॥
ధనుర్ధరో  ధనుర్వేగో ధనుర్భఙ్గో ధనుర్జితః  ।
నృపరూపో నృపాధీశః ప్లవఙ్గమ   ప్రియోత్తమః  ॥ ౧౩౩॥
యాగరక్షణ కర్తా చ హయమేధ హవిర్హవిః  ।
రావణాన్తక రామశ్చ విభీషణ వరప్రదః  ॥ ౧౩౪॥
దైత్యసంహార  కర్తా చ అవతారపరోహరిః ।
సీతావరణ కర్తా చ సీతాప్రాణప్రియోత్తమః   ॥ ౧౩౫॥
సంవిదేశః సంవిదాత్మా సంవిజ్ఞానప్రదాయకః   ।
సంవిత్కర్తా చ భక్తశ్చ సంవిదానన్దరూపవాన్  ॥ ౧౩౬॥
సంశయాతీత సర్వార్థః  సర్వసంశయ హారకః ।
నిఃసంశయ మనోధ్యేయః సంశయాత్మాతి దూరగః ॥ ౧౩౭॥
శివమన్త్రః  శివప్రీతో  దీక్షాశైవస్య  భావుకః ।
భూపశిక్షా కృతోభూపోభూపభూపత్వదాయకః ॥ ౧౩౮॥
సర్వధర్మ సమాయుక్తః సర్వధర్మవివర్ధకః  ।
ధర్మార్థకామమోక్షస్థశ్చాతుర్వర్గఫలప్రదః     ॥ ౧౩౯॥
ఇచ్ఛాజ్ఞానక్రియాకర్తా   ఇచ్ఛాజ్ఞానస్య  సాధకః ।
ఇచ్ఛామయ ఇచ్ఛితశ్రీః  ఇచ్ఛితార్థార్థనిశ్చయః   ॥ ౧౪౦॥

రవివంశ కులోత్పన్నః సర్వవంశాధికారణః ।
సర్వశాస్తా సర్వవేత్తా సర్వభోక్తా స్వతృప్తివాన్ ॥ ౧౪౧॥
భక్తిభావావతారశ్చ భుక్తిముక్తిప్రదాయకః  ।
భక్తసిద్ధార్థసిద్ధశ్చ    సిద్ధిబుద్ధిప్రదాయకః    ॥ ౧౪౨॥
వారాణసీ వాసదాతా వారాణసీ వరప్రదః  ।
వారాణసీ నాథరూపో గఙ్గామస్తకధారణః  ॥ ౧౪౩॥
యమునాప్రియవిత్తశ్చ  యమునాతీరః వాసకః ।
గఙ్గాధరో  గిరిపతిర్గజచర్మవిభూషణః  ॥ ౧౪౪॥
పార్వతీశో పర్వతీశో పర్వతో పర్వతాలయః ।
పర్వతాశ్రయ  కర్తా చ లిఙ్గపర్వత  త్ర్యమ్బకః  ॥ ౧౪౫॥
ద్వాదశ జ్యోతిర్లిఙ్గశ్చ   సర్వలిఙ్గస్వరూపవాన్  ।
లిఙ్గదేహో  లిఙ్గకర్తా  లిఙ్గపూజ్యోతి  దుర్లభః  ॥ ౧౪౬॥
రుద్రప్రియో   రుద్రసేవ్యో  రుద్రరూపో  విరాట్కృత్ ।
మాలారుద్రాక్షభూషాఙ్గో  జపరుద్రాక్షతోషకః  ॥ ౧౪౭॥
సత్యసిన్ధు సత్యదాతా సత్యకర్తా సదాశ్రయః  ।
సత్యసాక్షీ సత్యలక్ష్మీ లక్ష్మ్యాతీతో మనోహరః ॥ ౧౪౮॥
జనకో జగదాధీశో జననీ జననీస్వరః ।
జగదో జగదాకారో జగద్రూపో  జనాశ్రయః  ॥ ౧౪౯॥
సృష్టిస్థితో   సృష్టిరూపో  స్థితిరూపో  స్థితిప్రదః   ।
సంహారరూపో కాలాగ్నిః కాలసంహారకారకః ॥ ౧౫౦॥
పఞ్చవక్త్ర పఞ్చభూతస్త్రినేత్రస్త్రిపురారిహా    ।
సప్తపాతాల పాదస్థో మహదాకాశః శీర్షవాన్  ॥ ౧౫౧॥
జాతవేదో మహాదేవః సద్యోజాతః శ్రుతిః  స్మృతిః ।
స్రష్టా  సృష్టీకరశ్రేష్ఠో   జయిష్ఠో జయవర్ధనః  ॥ ౧౫౨॥
నాగభూషో నాగనాథో నాగరూపో నగాధిపః ।
నాగో నాగక్రియో  నాగ్యో నాగాలయ నగాన్తకః ॥ ౧౫౩॥
అమితా అమృతాకారో అమృతామృతరూపగః ।
అమృతాకారచిత్తస్థో అమృతోద్భవ కారణః ॥ ౧౫౪॥

అమృతాహార నిత్యస్థో అమృత ఇవ రూపవాన్ ।
అమృతాంశో అమృతాధీశో అమృతప్రీతివర్ధనః   ॥ ౧౫౫॥
అనిర్దేశో  అహిశయో అనన్తో జగదాశ్రయః  ।
శ్రేయదః  శ్రేయరూపశ్చ  శ్రేయాతీత  ఫలోత్తమః ॥ ౧౫౬॥
ఉత్తమానుత్తమ ధ్యేయో ధ్యేయాతీతోతి ధేయకృత్ ।
ధ్రువసంస్థాన   దాతా చ ధ్రువనిశ్చయః  కారణః ॥ ౧౫౭॥
నిశ్చయో నిశ్చయశ్రేష్ఠో  నిశ్చయాతీతః నిశ్చయః ।
నిశ్చయాశ్చిత్త రహితశ్చిత్తనిశ్చయకారకః ॥ ౧౫౮॥
సురసః సురసాక్షీ చ సారాసార విచారణః ।
విచార్య మానమానస్థో విచారాతీతధారణః ॥ ౧౫౯॥
ధారణాతీత భావస్థో ధారణా చయ గోచరః ।
గోచరో గోచరాతీతాతీవ ప్రియగోచరః  ॥ ౧౬౦॥
ప్రియాతీతప్రియః   స్వార్థః  స్వార్థ స్వార్థః  ఫలప్రదః  ।
అర్థార్థసాక్షీ   లక్షాంశో లక్షాలక్షణవిగ్రహః  ॥ ౧౬౧॥
విగ్రహో  విగ్రహానాథో  భక్తనాథో జనార్దనః  ।
జగదీశో జగత్ త్రాతా  జగన్మయజగద్గురుః  ॥ ౧౬౨॥
గురుమూర్తి స్వయంవేద్యో వేద్యవేదకరూపకః ।
రూపాతీతో రూపకర్తా సర్వరూపార్థదాయకః  ॥ ౧౬౩॥
అర్థదో  అర్థమాన్యశ్చ  అర్థార్థి  అర్థదాయకః  ।
అర్థాంశో  అర్థకర్తా  చ అర్థాన్తర   మనోగతః ॥ ౧౬౪॥
మనోగతో మనస్వామిన్ మనోబుద్ధిపరాయణః  ।
బుద్ధిప్రదో   బుద్ధిదాతా  విబుద్ధో జనమానసః ॥ ౧౬౫॥
మానసో మానసాకారో మనసాతీత మానసః ।
సర్వమానస సమ్పూర్ణః  పూర్ణాశ్రయః   జగత్ ప్రభుః  ॥ ౧౬౬॥
విభవో వైభవశ్రేష్ఠో   సర్వవైభవదాయకః  ।
చతుఃషష్ఠి కలాశ్రేష్ఠః   సూత్రః  షష్ఠీ కలాలయః ॥ ౧౬౭॥

పురాణ శ్రవణాకాలః  పురాణపురుషోత్తమః ।
పురాతనః పురాఖ్యాత పూర్వజః పూర్వపూర్వగః ॥ ౧౬౮॥
మన్త్రతన్త్రార్థసర్వజ్ఞః     సర్వతన్త్రప్రకాశకః   ।
తన్త్రవేత్తా  తన్త్రకర్తా  తన్త్రాన్తరతీదాయకః   ॥ ౧౬౯॥ (తన్త్రానన్తరనివాసకః  )
తన్త్రగమ్యస్తన్త్రమాన్యస్తన్త్రమన్త్రఫలప్రదః      ।
సర్వతన్త్రార్థ  సర్వజ్ఞస్తన్త్రరాజః    స్వతన్త్రగః  ॥ ౧౭౦॥
బ్రహ్మాణ్డకోటికర్తా   చ బ్రహ్మాణ్డోదరపూరగః   ।
బ్రహ్మోపదేశదాతా  చ బ్రహ్మజ్ఞానపదాయణః   ॥ ౧౭౧॥ (బ్రహ్మజ్ఞానపరాయణః  )
జన్మకర్తా జన్మదాతా జన్మకర్మఫలప్రదః  ।
జన్మనాశో జన్మవేద్యో జన్మాన్తర నివాసకః ॥ ౧౭౨॥
జగద్వన్ద్యో  జగత్పూజ్యో జఙ్గమో  జఙ్గమాశ్రయః   ।
జగదాధారకర్తా చ జగదాధారణాకరః ॥ ౧౭౩॥ (జగదాకారకారణః)
నరనారీశరీరస్థో నరనారీస్వభాగకః ।
హేతుభూతో హేతురూపో హేతుసాధనవర్జితః  ॥ ౧౭౪॥
సర్వధాతుస్వరూపస్థః  సర్వధాతువివర్జితః  ।
స్వయమ్భూః శమ్భురూపశ్చ సర్వసంశయహారకః ॥ ౧౭౫॥
సోఽహమ్భావస్వభావశ్చ సోఽహంరూపః ప్రదర్శకః  । (హంసవిగ్రహనిగ్రహః  )
సోఽహమస్మితీ నిత్యస్థో సోఽహం హంసస్వరూపవాన్ ॥ ౧౭౬॥
సోఽహం హంసస్వరూపశ్చ హంసవిగ్రహనిస్పృహః  ।
శ్వాసనిశ్వాస విశ్వాసః కేదారో రవలేశ్వరా ॥ ౧౭౭॥
ఫలశ్రుతిః  ।
అష్టాధికసహస్రైస్తు   నామసాహస్రముత్తమమ్  ।
కీర్తయన్తి సదాతేషామిచ్ఛితార్థఫలం  లభేత్ ॥ ౧౭౮॥
ఏకకాలం ద్వికాలం వా త్రికాలం  నిత్యమేవ చ ।
శత్రువస్తస్య   నశ్యన్తి  క్షమారూపో భవిష్యతి ॥ ౧౭౯॥
నిత్యం సఙ్కీర్తనాసక్తః కీర్తయేత్  పుణ్యవాసరే ।
సఙ్క్రాన్తౌ విషువశ్చైవ  పౌర్ణిమాస్యాం  విశేషతః ॥ ౧౮౦॥
పౌర్ణిమాస్యాం  రవివారే సప్తత్రివారే  (ఏకవింశతిః)పాఠకః ।

స్వప్నేదర్శనమాప్నోతి కార్యమార్గోఽపి  దృశ్యతే ॥ ౧౮౧॥ (కార్యభోగోఽపి)
రవివారే దశావృత్యా రోగనాశో భవిష్యతి ।
సర్వదా సర్వకార్యేషు జపః సిద్ధిశ్చ  సర్వదా ॥ ౧౮౨॥
ధనార్థీ ధనమాప్నోతి యశార్థీ యశమాప్నుయాత్ ।
విద్యార్థీ లభతే విద్యాం జ్ఞానార్థీ  జ్ఞానమాప్నుయాత్  ॥ ౧౮౩॥
పుత్రార్థీ  లభతే పుత్రం  మోక్షార్థీ మోక్షమాప్నుయాత్ ।
నిష్కామం కీర్తయేన్నిత్యం బ్రహ్మజ్ఞానమయోభవేత్   ॥ ౧౮౪॥
బిల్వైర్వా  తులసీపత్రైశ్చమ్పకైః   బకులాదిభిః ।
కల్హారైర్జాతి    కుసుమైరమ్బుజైర్వా   తిలాక్షతైః  ॥ ౧౮౫॥
ఏభిర్నామసహస్త్రైతు  అర్చయేద్భక్తిమాన్నరః ।
కులం తారయతే తేషాం కల్పకోటీ సమన్వితః ॥ ౧౮౬॥
షట్త్రింశద్దినపర్యన్తం   త్రిరావృత్యా  పఠేన్నరః ।
ఏకచిత్తో అర్థయుక్తో  సత్యవాక్సిద్ధినిశ్చయః  ॥ ౧౮౭॥
ద్విమాసఞ్చ త్రిమాసఞ్చ  షణ్మాసం ఏకభక్తితః ।
ఆయుఃకీర్తిశ్చ ఐశ్వర్యం ప్రాప్నోత్యేవ  న సంశయః ॥ ౧౮౮॥
భూపోభూపత్వమాప్నోతి వైశ్యో  ధనపతిర్భవేత్ ।
సస్యాని బహుశూద్రస్య  నిశ్చితార్థేన  సిధ్యతి ॥ ౧౮౯॥
యం యం వాఞ్ఛతియో వర్ణః  సిద్ధిర్భవతి  వాఞ్ఛతి ।
ప్రాతఃస్నాత్వా  విధానేన నిత్యకర్మ సమాప్య చ ॥ ౧౯౦॥
సమ్యక్ పూజావిధిః కుర్యాన్నామపాఠస్తదన్తరమ్  ।
పూజా కర్తుమశక్తోఽపి పూజాఫలమవాప్నుయాత్ ॥ ౧౯౧॥
ఇతి శ్రీబ్రహ్మాణ్డపురాణే    కేదారమాహాత్మ్యే జమదగ్ని అగస్తి సంవాదే
జమదగ్ని ప్రోక్తం   శ్రీకేదారసహస్రనామస్తోత్రం    సమ్పూర్ణమ్  ।
శ్రీకేదారనాథచరణార్పణమస్తు  ॥
॥ శుభం భవతు ॥

Although it is mentioned in colophone that

the stotra is in Brahmandapurana, the

location is not traceable in the printed book.

